
Chikitan etorriya 
Ziñan neure echera 
Orrela astunotzun 
Aitan gogabera1 

Seure ondasunerako 
Egiñ det al egiñ 
¿Zergaitikan joan zera 
Echetikan urriñ? 
Seu, seure borondatez 
Ez ziñan joango, ez. 
Pausu ori ematera 
Eraman zaituste 
Iñoren esonkaizak,2 

Ondamu itzal pean 
Jayoko jaingintzak.4 

Arretatu, maitea, 

Komai3 berriketak, 

Ori utza dala 
Norberak dubenean 
Barjakin5 garbia 
Eta orrela joanda 
Siñistu leukiela 
Egiazkoa zala 
Jaingintza zitala. 
Doaiti bizi giñari 
Alkarren ondoan; 
Orain, oyu egitendet 
Bakartasunean: 
Seu bere ez zera izango 
Emen baño oba iñun. 
Ni joango banitzake 
Jaingintzatik urriñ 
¿Etorriko ziñake 
Nai nora nerekiñ? 

Atos, kutun maitea, len baño lenago, 
Berriro izareko genduben ondasun. 
Etortzen ez ba zera ariñ, baña ariñ, 
Bear izangodet esan Iparragirre-kiñ 
Alperrikan jardun det gaur egun kantari 

Nere aingeru ederrak ez du nai etorri. 
Baña... biotzak dio, barrenetik alai, 
Esiñ izan lizake ez izatea nai. 

T. BIDARTEKOAK. 
Iraillaren 14-garren egunean. 

(1) Tendresse.=(2) Mauvais conseil.=(3) Commère.=(4) Medisance.=(5) 
Conscience. 


